
皇明從信錄卷之十三

　　　東莞　陳　建輯　　　秀水沈國元訂

成祖文皇帝

癸未〈永樂元年〉

正月羣臣上表請立皇太子不允○命寶源局鑄慶器給

山東等處被兵之民○復封周齊代岷王○定官俸米鈔

兼支例令在京文武官一二品四分支米六分支鈔三品

四品米鈔中半兼支五品六品六分米四分鈔七品八品

八分米二分鈔每新鈔三錠折米一石九品雜職及吏興

旗軍並全支米

　〈按此官俸折鈔之始累朝以來又有折布折絹折鹽折賍罰庫衣服胡椒蘇木事例日薄日削正統以後魁有〉

　〈二分支米八分支鈔或三分米七分鈔雖九品雜難無不皆然者矣國初鈔法通行猪可後來鈔一貫館健鍾〉

　〈二文耳嗚呼俸祿薄而欲吏之廉難矣〉

禮部尙書李至剛奏月當食不食請率百官賀一上曰王

者能修德行政任賢去邪然後日月當食不食適以陰雨

不見豈果不食邪勿賀○命監察御史廵行天下咨訪利

弊興革之宜以聞○命三法司會官覆審獄囚以淸𡨚滯

二月詔以北平爲北京設北京留守行後軍都督府爲北

京行部以郭資洛僉並爲行部尙書平安行都督僉事所

屬分置吏户禮兵刑工六曹淸吏司改北平府爲順天府

--

其北平都司布政司按察司衙門俱革○詔諭韃靼鬼力

赤可汗曰元運旣衰我　皇考太祖皇帝受命于天撫有

天下朕　太祖嫡子奉藩于燕恭承天眷入繼大統嘉與

萬邦同臻安樂比聞北地奉可汗正位特差指揮朵兒恍

惚等夤織金文綺四端往致朕意今天下大定薄海內外

皆來朝貢可汗能遣使往來同爲一家使邊城烽堠無聞

彼此熙然共享太平之福豈不美哉勑論虜夫師右丞相

馬兒哈咱太傅左丞相也孫台太保樞密知院阿魯台等

以遣使往來之意○皇子高煦率兵備開平○武安侯郭

英卒

三月朔文武百官復上表詣立皇太子勑答曰覽表具飆

朕嗣承大寶思惟永圖負荷之艱夙夜祗栗矧在長子知

識未廣德業未進儲貳之任豈當遽承必欲以正元長預

成其德業未允所請

　〈按我　成祖汲汲先封功臣而後畺立太子遟遲歲月感人之道至矣抑以預許高煦儲貳之位而太子孝友〉

　〈而有難爲言歟〉

虜寇𨖚東三萬衛都指揮沈永不能進襲又不奏聞　上

以欺蔽誅之令兵部榜諭天下都司衛所凡有草賊及虜

寇聲息不以聞者鎮守官以下職無大小罪與永同○衛

河源出衛輝府輝縣西北太行山下經衛輝城抵直沽八

